
	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏՐԱԿԱՆ ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ՕՐԵՆՔԻ ՆԱԽԱԳԾԻ 

	1․ Երևանի քաղաքապետարան
	                           25․12․2023

	
	                         01/235170-23

	Առաջարկություններ և դիտողություններ չկան:
	                          Ընդունվել է ի գիտություն


	2․ Տարածքային կառավարման և ենթակառուցվածքների նախարարություն

	                              01․12․2023

	
	                       ԳՍ/21.1/40446-2023

	Դիտողություններ և առաջարկություններ չկան:	
	                           Ընդունվել է ի գիտություն


	3․ Ազգային անվտանգության ծառայություն
	                            04․01․2024թ․

	
	                                  11/4

	«Հայաստանի Հանրապետության ընտրական օրենսգիրք» սահմանադրական օրենքում լրացում և փոփոխություն կատարելու մասին» օրենքի նախագծի վերաբերյալ առաջարկում ենք քվեարկության օրվա և ժամանակի, ընտրողի ընտրական տեղամասի, տեղամասային կենտրոնի հասցեի մասին ընտրողի իրազեկումն իրականացնել ոչ թե Կենտրոնական ընտրական հանձնաժողովի պաշտոնական կայքում ընտրողների ցուցակները հրապարակելու միջոցով, այլ համապատասխան տեղեկատվությունը նշված կայքի որոնողական հնարավորություններով տվյալ անձին միայն իրեն վերաբերելի մասով հասանելի դարձնելու եղանակով՝ ապահովելով անձի նույնացման հուսալի կառուցակարգեր։
    Մասնավորապես, գտնում ենք, որ ազգային անվտանգության ապահովման տեսանկյունից խնդրահարույց է Հայաստանի Հանրապետության գրեթե ողջ բնակչության անձնական տվյալների նման ծավալով հրապարակումն ինչպես Կենտրոնական ընտրական հանձնաժողովի, այնպես էլ «Հայաստանի Հանրապետության ընտրական օրենսգիրք» սահմանադրական օրենքի 13-րդ հոդվածով նախատեսված այլ կայքերում՝ ինչպես քվեարկությունից առաջ, այնպես էլ հետո, առավել ևս՝ ներբեռնելու հնարավորությամբ։ Նշված տեղեկատվության հանրամատչելիությունը հնարավորություն է ընձեռում օտարերկրյա հատուկ ծառայություններին դրանք օգտագործելու Հայաստանի Հանրապետության ազգային անվտանգության դեմ ուղղված իրենց հետախուզական գործունեության ընթացքում։
    Միաժամանակ, տեղեկացնում եմ, որ Ազգային անվտանգության ծառայության կողմից Արդարադատության նախարարությունն ու ՀՀ վարչապետի աշխատակազմը դեռևս 2021 և 2022 թվականներին տեղեկացվել են ընտրական գործընթացների հետ կապված տեղեկությունների հրապարակման սահմանափակումներ նախատեսելու անհրաժեշտության մասին։ Այս կապակցությամբ Արդարադատության նախարարության կողմից առաջարկվել են բարձրացված խնդիրների լուծմանն ուղղված տարբերակներ, որոնք Ազգային անվտանգության ծառայության կողմից ընդունելի են համարվել, սակայն մինչ այժմ դրանց իրականացման ուղղությամբ գործուն քայլեր չեն իրականացվել։
	              Ընդունվել է ի գիտություն
Հանրամատչելի աղբյուրում ընտրողների ցուցակների հասանելիության ապահովման անհրաժեշտությունը ՀՀ կառավարության դիրքորոշումն է։

	4․ Ֆինանսների նախարարություն
	                              03․01․2024թ․

	
	                       01/11-1/25426-2023

	Դիտողություններ և առաջարկություններ չկան:
	                          Ընդունվել է ի գիտություն


	5. Բարձր տեխնոլոգիական արդյունաբերության նախարարություն
	                         29․12․2023թ․

	
	                      01/17․2/12192-2023

	    1) Նախագծի վերնագրում և 1-ին հոդվածի «օրենքի» բառից առաջ անհրաժեշտ է լրացնել «սահմանադրական» բառը՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 2-րդ մասի պահանջը, համաձայն որի՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:

    2) Նախագծի 1-ին հոդվածում Հայաստանի Հանրապետության ընտրական օրենսգրքի անվանման հիշատակումն անհրաժեշտ է կատարել «Նորմատիվ իրավական ակտերի մասին» օրենքի 18-րդ հոդվածի 2-րդ մասի պահանջներին համապատասխան:


	                          Ընդունվել է





                          Ընդունվել է

                          

	6․ Կենտրոնական ընտրական հանձնաժողով

	11․01․2024թ․

	
	01/11/4-2024

	«Հայաստանի Հանրապետության ընտրական օրենսգիրք» սահմանադրական օրենքում լրացում և փոփոխություն կատարելու մասին» օրենքի նախագծով (այսուհետ՝ Նախագիծ) առաջարկվող մոտեցումներն արդեն իսկ ներառված են ՀՀ կառավարության կողմից շրջանառության մեջ դրված «Հայաստանի Հանրապետության ընտրական օրենսգիրք» սահմանադրական օրենքում և հարակից օրենքներում փփոփոխություններ կատարելու վերաբերյալ նախագծերի փաթեթում, ուստի, կարծում եմ, ճիշտ չէ Նախագծով շոշափվող հարցի՝ առանձին նախագծի տեսքով դիտարկումը։
	              Ընդունվել է ի գիտություն
Նշված նախագծերի փաթեթն առավել ծավալուն է և իր մեջ ընդգրկում է կարգավորումների լայն շրջանակ, որից դուրս է մնացել ՀՀ ՆԳՆ նախագծով նախատեսված կարգավորումը, ինչպես նաև, մեր առաջարկած կարգավորումներն առաջնահերթության կարգով նպատակահարմար է շրջանառել և ընդունել առանձին։

	6. Արդարադատության նախարարություն
	                         09․02․2024թ․

	
	                      /27.3/4904-2024

	1․ Արդարադատության նախարարության կողմից 2024 թվականի հունվարի 25-ին Վարչապետի աշխատակազմ են ներկայացվել «Հայաստանի Հանրապետության ընտրական օրենսգրքում լրացումներ և փոփոխություններ կատարելու մասին» օրենքի նախագիծը և հարակից օրենքներում փոփոխություններ և լրացումներ կատարելու մասին օրենքների նախագծերը (այսուհետ՝ Նախագծերի փաթեթ): Նախագծերի փաթեթով Հայաստանի Հանրապետության ընտրական օրենսգրքում (այսուհետ՝ Օրենսգիրք) լրացումներ և փոփոխություններ կատարելու արդյունքում Օրենսգրքի 18-րդ հոդվածի 4-րդ մասն ուժը կորցրած է ճանաչվում, ինչպես նաև Օրենսգրքի 8-րդ հոդվածի 8-րդ մասը շարադրվում է նոր խմբագրությամբ, այն է՝
«8. Ընտրողները սույն օրենսգրքով սահմանված կարգով տեղեկացվում են ընտրական հանձնաժողովների կազմերի, գտնվելու վայրերի, աշխատաժամերի, ընտրողների ցուցակներում տեղ գտած անճշտությունների վերաբերյալ դիմումներ տալու ժամկետների, թեկնածուների առաջադրման և գրանցման ժամկետների, քվեարկության օրվա, քվեարկության և ընտրությունների արդյունքների մասին:
Կենտրոնական ընտրական հանձնաժողովը Ազգային ժողովի ընտրությունների ժամանակ ընտրություն նշանակելու վերաբերյալ հրամանագիրն ուժի մեջ մտնելուց հետո՝ եռօրյա ժամկետում, իսկ տեղական ինքնակառավարման մարմինների ընտրությունների դեպքում ընտրություն նշանակվելու վերջնաժամկետի ավարտից հետո՝ եռօրյա ժամկետում, հանրային տեսալսողական հեռարձակողի և հանրային լսողական հեռարձակողի եթերով և Կենտրոնական ընտրական հանձնաժողովի համացանցային կայքում հրապարակում է ընտրությունների նախապատրաստման և անցկացման հիմնական միջոցառումների ժամանակացույցը, տեղական ինքնակառավարման մարմինների ընտրությունների դեպքում՝ նաև այն համայնքների ցանկը, որտեղ անցկացվելու են ընտրությունները:
Սույն մասում սահմանված ժամկետներում Կենտրոնական ընտրական հանձնաժողովը հանրային տեսալսողական հեռարձակողի և հանրային լսողական հեռարձակողի եթերով հրապարակում է տեղեկատվություն՝ ընտրողների ցուցակներում տեղ գտած անճշտությունների վերաբերյալ դիմումներ ներկայացնելու ժամկետների, թեկնածուների առաջադրման և գրանցման ժամկետների, ինչպես նաև քվեարկության օրվա և ժամանակի մասին։ Կենտրոնական ընտրական հանձնաժողովը հանրային տեսալսողական հեռարձակողի և հանրային լսողական հեռարձակողի եթերով ընտրողների համար հրապարակում է նաև տեղեկատվություն Կենտրոնական ընտրական հանձնաժողովի համացանցային կայքի միջոցով իրենց ընտրական տեղամասի համարի վերաբերյալ տեղեկատվություն ստանալու ձևի վերաբերյալ:»։
Օրենսգրքում՝ Նախագծերի փաթեթով կատարվող փոփոխությունների արդյունքում նախատեսվող կարգավորումներով սահմանվում է, որ Կենտրոնական ընտրական հանձնաժողովը պետք է Կենտրոնական ընտրական հանձնաժողովի կայքում ապահովի ընտրողների կողմից իրենց ընտրական տեղամասի համարի վերաբերյալ տեղեկատվություն ստանալու հնարավորությունը, ինչպես նաև պետք է հանրային տեսալսողական հեռարձակողի և հանրային լսողական հեռարձակողի եթերով ընտրողների համար հրապարակի տեղեկատվություն համապատասխան տվյալները ձեռք բերելու ձևի վերաբերյալ։ Ըստ՝ Օրենսգրքի 8․1-ին հոդվածի 6-րդ մասի՝ հանձնաժողովի համացանցային կայքի տեխնիկական նկարագիրը, դրա վարման կարգը, հրապարակման ենթակա տեղեկությունների ցանկը և կիրառվող էլեկտրոնային ձևանմուշները սահմանում է Կենտրոնական ընտրական հանձնաժողովը։ Այսպիսով՝ ըստ կարգավորման տեղեկատվությունը ստանալու եղանակը, ինչպես նաև հրապարակման ենթակա տեղեկությունների շրջանակը սահմանվելու է Կենտրոնական ընտրական հանձնաժողովի կողմից։ Հարկ է նկատել, որ կարգավորման այս տարբերակը ընտրվել է՝ հաշվի առնելով Եվրոպայի խորհրդի «Ժողովրդավարություն՝ իրավունքի միջոցով» եվրոպական հանձնաժողովի (Վենետիկի հանձնաժողով) կողմից բազմիցս ներկայացված դիտարկումները առ այն, որ ընտրողների ցուցակների հրապարակման վերաբերյալ Օրենսգրքում առկա կարգավորումները խնդրահարույց են՝ հրապարակվող տեղեկությունների ծավալով և հասանելիության շրջանակով պայմանավորված, և անհրաժեշտ է ընտրողների հասանելիությունը իրենց վերաբերելի տվյալներին ապահովել այլ՝ անձնական տվյալների պաշտպանությունը երաշխավորող եղանակներով, որպիսին կարող է դիտարկվել օրինակ՝ որոնողական համակարգի միջոցով միայն սեփական տվյալներին հասանելիությունը։ 
2․ Ընտրողների ցուցակների հրապարակման վերաբերյալ իր դիտողություններն է ներկայացրել նաև Ազգային անվտանգության ծառայությունը․ «Հայաստանի Հանրապետության ընտրական օրենսգիրք» սահմանադրական օրենքում լրացում և փոփոխություն կատարելու մասին» օրենքի նախագծի վերաբերյալ առաջարկում ենք քվեարկության օրվա և ժամանակի, ընտրողի ընտրական տեղամասի, տեղամասային կենտրոնի հասցեի մասին ընտրողի իրազեկումն իրականացնել ոչ թե Կենտրոնական ընտրական հանձնաժողովի պաշտոնական կայքում ընտրողների ցուցակները հրապարակելու միջոցով, այլ համապատասխան տեղեկատվությունը նշված կայքի որոնողական հնարավորություններով տվյալ անձին միայն իրեն վերաբերելի մասով հասանելի դարձնելու եղանակով՝ ապահովելով անձի նույնացման հուսալի կառուցակարգեր։
  Մասնավորապես, գտնում ենք, որ ազգային անվտանգության ապահովման տեսանկյունից խնդրահարույց է Հայաստանի Հանրապետության գրեթե ողջ բնակչության անձնական տվյալների նման ծավալով հրապարակումը․․․։ Նշված տեղեկատվության հանրամատչելիությունը հնարավորություն է ընձեռում օտարերկրյա հատուկ ծառայություններին դրանք օգտագործելու Հայաստանի Հանրապետության ազգային անվտանգության դեմ ուղղված իրենց հետախուզական գործունեության ընթացքում։․․․։
Նաև ցանկանում ենք ընդգծել, որ Կենտրոնական ընտրական հանձնաժողովի համար Նախագծերի փաթեթով նախատեսվող լիազորության վերաբերյալ Կենտրոնական ընտրական հանձնաժողովի կողմից առարկություններ չեն ներկայացվել։
3․ Միաժամանակ հարկ է նկատել, որ որպես կարգավորման այլ մոդել՝ Նախագծով առաջարկվող կարգավորումները կարող են համադրվել Նախագծերի փաթեթով առաջարկվող կարգավորումների հետ և ներառվել Նախագծերի փաթեթում, այն է՝ Օրենսգրքում նախատեսել Կենտրոնական ընտրական հանձնաժողովի համար պարտականություն հրապարակելու ըտրողների ցուցակները՝ Նախագծով առաջարկվող մյուս տեղեկությունների հետ միասին, ինչպես նաև Կենտրոնական ընտրական հանձնաժողովի համար նախատեսել պարտականություն հանրային տեսալսողական հեռարձակողի և հանրային լսողական հեռարձակողի եթերով ընտրողների համար հրապարակելու տեղեկություն Կենտրոնական ընտրական հանձնաժողովի համացանցային կայքի միջոցով համապատասխան տեղեկությունները ստանալու վերաբերյալ։ Սակայն, վերոգրյալ մոդելը կարող է ներառվել Նախագծերի փաթեթում միայն Կենտրոնական ընտրական հանձնաժողովի և շահագրգիռ մյուս մարմինների կողմից՝ Նախագծերի փաթեթի քննարկման հաջորդող փուլերում դրա վերաբերյալ դրական գնահատականի առկայության պարագայում։

4․ Նախագծի վերնագրում Օրենսգրքի կրճատ անվանման հիշատակումն առաջարկում ենք համապատասխանեցնել Նորմատիվ իրավական ակտերի մասին օրենքի 18-րդ հոդվածի 4-րդ մասի պահանջին՝ սահմանադրական օրենք հանդիսացող օրենսգրքի կրճատ անվանումը հիշատակելիս դրանում նշվում է օրենսգրքի վերնագիրը:

5․ Նախագծի 1-ին հոդվածում Օրենսգրքի լրիվ անվանման հիշատակումն առաջարկում ենք համապատասխանեցնել Նորմատիվ իրավական ակտերի մասին օրենքի 18-րդ հոդվածի 4-րդ մասի պահանջին՝ սահմանադրական օրենք հանդիսացող օրենսգրքի լրիվ անվանումը հիշատակելիս դրանում հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «սահմանադրական օրենք» բառերը:

6․ Նախագծի 3-րդ հոդվածով Օրենսգրքի 18-րդ հոդվածի 4-րդ մասը շարադրվում է նոր խմբագրությամբ․
«4. Կենտրոնական ընտրական հանձնաժողովի պաշտոնական կայքում քվեարկությանը նախորդող երրորդ օրվանից քվեարկության նախորդ օրը ներառյալ տեղադրվում են ընտրողների ցուցակները։ Ընտրողների ցուցակները պետք է պարունակեն տեղեկատվություն քվեարկության օրվա և ժամանակի, ընտրողի ընտրական տեղամասի համարի, տեղամասային կենտրոնի հասցեի մասին։»։ 
Օրենսգրքի 18-րդ հոդվածը վերաբերում է տեղամասային կենտրոն սահմանելուն, իսկ ընտրական ցուցակների մատչելիության վերաբերյալ կարգավորումները ներառված են Օրենսգրքի 13-րդ հոդվածում, ուստի առաջարկում ենք նաև Նախագծի նոր խմբագրությամբ շարադրվող 4-րդ մասի կարգավորումը ներառել Օրենսգրքի 13-րդ հոդվածում։

7․ Նախագծի 1-ին հոդվածում առաջարկում ենք 8․1-րդ թիվը փոխարինել 8․1-ին թվով՝ դասական թվականի գրության ձևը պահպանելու նպատակով, միաժամանակ առաջարկում ենք Նախագծի 4-րդ հոդվածում պաշտոնական հրապարակմանը հաջորդող տասներորդ օրը բառերը փոխարինել պաշտոնական հրապարակման օրվան հաջորդող տասներորդ օրը բառերով։


8․Միաժամանակ նախատեսված կարգավորումների առնչությամբ հարկ է նկատի ունենալ, որ «Անձնական տվյալների պաշտպանության մասին» ՀՀ օրենքի 8-րդ հոդվածը և 9-րդ հոդվածի 5-րդ մասը սահմանում են, որ առանց տվյալների սուբյեկտի համաձայնության անձնական տվյալները կարող են մշակվել (այդ թվում՝ հրապարակվել), եթե տվյալներ մշակելն ուղղակիորեն նախատեսված է օրենքով: Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքը (տվյալ դեպքում Օրենսգիրքը) ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները: Անձնական տվյալների մշակման էական բովանդակային պայմաններից է հանդիսանում մշակվող անձնական տվյալների սպառիչ ցանկը օրենքով նախատեսված լինելը։
Ուստի, ելնելով վերոգրյալից և հաշվի առնելով, որ Օրենսգիրքը չի սահմանում ընտրողների ցուցակներում ներառվող տեղեկությունների միասնական ցանկ և կախված դեպքերից՝ սահմանվում է ընտրողների ցուցակներում ներառվող տեղեկությունների տարբեր ցանկեր (օր՝ Օրենսգրքի 11-րդ հոդվածի 2-րդ և 6-րդ մասերը), անհրաժեշտ է Օրենսգրքի 18-րդ հոդվածի 4-րդ մասի փոփոխված իրավադրույթում Օրենսգրքի 11-րդ հոդվածի 2-րդ և 6-րդ մասերի պես հստակ և սպառիչ թվարկել ԿԸՀ պաշտոնական կայքում տեղադրվող ընտրողների ցուցակում ներառվող բոլոր տեղեկությունները, այդ թվում՝ ընտրողների անձնական տվյալները:
	                      1․ Ընդունվել է ի գիտություն
























































           2․    Ընդունվել է ի գիտություն
Հանրամատչելի աղբյուրում ընտրողների ցուցակների հասանելիության ապահովման անհրաժեշտությունը ՀՀ կառավարության դիրքորոշումն է։
















                           
3․ Չի ընդունվել
Հաշվի առնելով նախագծի ընդունման հրատապությունը, ինչպես նաև ՀՀ փոխվարչապետ Մհեր Գրիգորյանի հետ քննարկման արդյունքներով կայացված որոշումը՝ նախագիծը ներկայացվում է ՀՀ արդարադատության նախարարության նախագծերի փաթեթից առանձին։ Նախագիծը առանձին ներկայացնելը համաձայնեցվել է նաև ՀՀ արդարադատության նախարարության հետ:








                              4․Ընդունվել է
                  



                              5․  Ընդունվել է    



                       

6․  Ընդունվել է

                              8․    Ընդունվել է

	7․ ՀՀ վարչապետի աշխատակազմի պետաիրավական վարչություն

	15.02․2024թ.
02/10.9/7532-2024

	1․ Նախագծով նախատեսվում է սահմանել քվեարկությանը նախորդող երրորդ օրվանից քվեարկության նախորդ օրը ներառյալ Կենտրոնական ընտրական հանձնաժողովի պաշտոնական կայքում ընտրողների ցուցակների տեղադրման պահանջ, մինչդեռ օրենսգրքի 13-րդ հոդվածի 2-րդ մասով նման պահանջ արդեն իսկ նախատեսված է Ազգային ժողովի և համամասնական ընտրակարգով անցկացվող համայնքների ավագանիների ընտրության համար, մասնավորապես՝ լիազոր մարմինը ընտրողների վերջնական ցուցակը՝ ըստ ընտրական տեղամասերի, քվեարկության օրվանից  7 օր առաջ տեղադրում է համացանցում՝ www.police.am (նախագծով՝ www.mia.gov.am) հասցեով։ Հետևաբար, գտնում ենք, որ հիմնավորման կարիք ունի նույն տվյալները նաև Կենտրոնական ընտրական հանձնաժողովի պաշտոնական կայքում տեղադրելու պահանջ սահմանելու անհրաժեշտությունը։
Ընդ որում, նախագծով առաջարկվում է ընտրողների ցուցակները Կենտրոնական ընտրական հանձնաժողովի պաշտոնական կայքում տեղադրել քվեարկությունից 3 օր առաջ։ Այս առումով հարկ ենք համարում նշել, որ տվյալ կարգավորումը լրացուցիչ հիմնավորման կարիք ունի՝ հաշվի առնելով, որ վերևում մեջբերված դրույթի համաձայն՝ լիազոր մարմնի կայքէջում Ազգային ժողովի և համամասնական ընտրակարգով անցկացվող համայնքների ավագանիների ընտրությունների ժամանակ ընտրողների ցուցակների տեղադրման համար սահմանված է առավել երկար ժամկետ, մասնավորապես՝ այդ ցուցակները տեղադրվում են քվեարկության օրվանից 7 օր առաջ։
	Ընդունվել է
     


                                                                                ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ  
